
ᒨᓴ ᑯᑎᐄ 
ᐊᐅᓚᑦᓯᔨᖓ, ᖃᐅᔨᓴᖅᑎᓄᑦ ᓴᓇᔨ 
ᓄᓇᕗᒻᒥ ᖃᐅᔨᓴᕐᕕᒃ 
ᐃᒡᓗ 959 
ᑎᑎᖃᒃᑯᕕᒃ 1720 
ᐃᖃᓗᐃᑦ, ᓄᓇᕗᑦ 
X0A 0H0 
 
ᒪᐃ 4, 2022 

ᒨᓴ ᑯᑎᐄ-ᒧᑦ, 

ᑐᒃᓯᕋᓚᐅᕋᕕᑦ, ᑐᓂᓯᕗᒍᑦ ᓇᐃᓈᖅᓯᒪᔪᓂᒃ ᖃᓄᐃᓕᐅᕈᑎᒋᓯᒪᔭᑦᑎᓐᓂᒃ ᐱᔾᔪᑎᒋᓪᓗᒍ “ᖃᐅᔨᓴᕐᓂᖅ ᐊᒻᒪᓗ 
ᓄᓇᖅᑲᖅᑳᖅᓯᒪᔪᑦ ᐱᓇᓱᐊᖃᑎᕗᑦ ᖃᓄᐃᓕᐅᕈᑎᒋᔭᑦᑎᒍᑦ: ᐃᖏᕐᕋᓯᑎᑦᑎᓯᒪᓂᖅ ᓄᓇᖅᑲᖅᑳᖅᓯᒪᔪᑦ ᖃᐅᔨᒪᔭᖏᓐᓂᒃ 
ᐊᒻᒪᓗ ᐋᕿᒃᓱᐃᓂᕐᒥ ᐃᓄᒋᓂᐊᖅᑕᖏᓐᓂᒃ ᐃᓚᐅᓂᐊᖅᑐᑦ ᖃᐅᔨᓴᕐᓂᕐᒥ ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ ᐆᒪᔪᓕᒫᑦ 
ᐊᕙᑎᓕᒫᑦᑎᓐᓂᓗ ᐱᒋᐊᕈᑎᑦ ᐃᖃᓗᒐᓱᖕᓂᕐᒥ ᖃᐅᔨᓴᖅᓯᓂᖅ” ᐱᓕᕆᐊᖑᔪᖅ. 

ᓄᓇᕗᒧᖓᐅᔪᑦ: ᑕᐃᑲᖓᑦ ᓯᑦ ᔮᓐᔅ ᓅᕙᐅᓐᓛᓐᑦ ᑕᐃᑯᖓ ᑭᓐᖓᐃᑦ, ᓄᓇᕗᑦ.  

ᓯᕗᓂᐊᓂ ᐃᖏᕐᕋᓯᓚᐅᓐᖏᓂᖏᓐᓂ ᓅᕙᐅᓐᓛᓐᒧᑦ, ᒪᕐᕉᒃ ᓴᓇᔩᒃ ᓄᓇᕗᒻᒥᑦ ᑕᑯᑎᑦᑎᔭᕆᐊᖃᓚᐅᖅᑐᑦ ᓄᕙᒡᔪᐊᕐᓇᖅ-
19 ᐃᓅᓕᓴᐅᑎᖓᓂᒃ ᑲᐱᔭᐅᓯᒪᔾᔪᑎᖏᓐᓂᒃ ᓇᓗᓇᐃᒃᑯᑕᓂᒃ ᕿᑭᖅᑖᓗᒃ ᑯᐊᐳᕆᓴᒃᑯᓄᒃ. ᖃᐅᔨᒪᑦᑎᐊᕈᒪᓚᐅᖅᑐᑦ 
ᑖᒃᑯᐊ ᑕᒪᕐᒥᒃ ᐃᖅᑲᓇᐃᔭᖅᑎᓂᒃ ᑕᐃᑲᓂ ᑲᓇᖕᓇᖓᓂ ᑕᕆᐅᖅ ᐃᓕᓐᓂᐊᕐᕕᒃ ᐃᓚᐅᔪᖅ ᐱᔭᕆᐅᖅᓴᑎᑦᑎᓪᓗᑎᒃ 
ᐃᓅᓕᓴᐅᑎᒥᒃ ᑲᐱᔭᐅᓯᒪᔭᕆᐊᖃᕐᒪᑕ ᓄᕙᒡᔪᐊᕐᓇᖅ-19. ᑕᒪᕐᒥᒃ ᑲᓇᖕᓇᖓᓂ ᑕᕆᐅᖅ ᐃᓕᓐᓂᐊᕐᕕᒃ ᓴᓇᔨᖏ 
ᖃᖓᑕᓂᐊᖅᑐᑦ ᓄᓇᕗᒻᒧᑦ ᐱᓯᒪᔭᕆᐊᖃᖅᖢᑎᒃ ᐊᕗᑎᓯᒪᔭᕆᐊᖃᕐᒪᑕ ᑎᑎᖃᖏᓐᓂᒃ ᑖᔅᓱᒪᖓᑦ ᓄᓇᕗᑦ ᐊᖓᔪᖅᑳᖓ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᓄᑦ. ᕿᑭᖅᑖᓗᒃ ᑯᐊᐳᕆᓴᓐ ᑐᑭᓯᓇᓱᖃᑎᒌᖃᑦᑕᓚᐅᖅᑐᑦ ᓄᓇᕗᑦ ᒐᕙᒪᒃᑯᓂᒃ 
ᓴᕿᑦᑎᓯᒪᓪᓗᑎᒃ ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ ᐊᑐᖅᑕᐅᔭᕆᐊᓕᑦ ᖃᐅᔨᓴᕐᕕᖕᒥ ᐅᒥᐊᕐᔪᐊᓂ ᐃᓯᖅᐸᓪᓕᐊᔪᓂᒃ 
ᓄᓇᕗᒻᒧᑦ. ᐅᓇ ᑐᒃᓯᕋᐅᑎ ᑐᓂᔭᐅᓚᐅᖅᑐᖅ ᑖᔅᓱᒧᖓ ᓄᓇᕗᑦ ᐊᖓᔪᖅᑳᖓ ᐋᓐᓂᐊᖃᖅᑕᐃᓕᑎᑦᑎᔨᒃᑯᓄᑦ 
ᓯᕗᓂᑐᖃᖓᓂ ᖃᐅᔨᓴᖅᓯᓇᓚᐅᖅᑎᓐᓇᒍ ᓱᓕ. 

ᑕᐃᑲᓂ ᔪᓚᐃ 19, 2021, ᒪᕐᕉᒃ ᐃᓄᒃ ᓄᓇᕗᒻᒥᐅᑕᑦ: ᒫᑎᐅᓯ ᒫᓂᖕ ᐊᒻᒪᓗ ᐃᑦᕗᑦ (ᑕᑦ) ᐃᕐᓂᖅ ᑎᑭᓚᐅᖅᑐᑦ ᓯᑦ ᔮᓐᔅ 
ᓅᕙᐅᓛᓐᑦ ᑕᐃᑳᖔᖅᑐᒃ ᑭᓐᖓᐃᑦ, ᓄᓇᕗᑦ ᐊᒻᒪᓗ ᐃᖃᓗᐃᑦ, ᓄᓇᕗᑦ, ᐊᑐᓂ. ᑕᐃᑲᓃᓪᖢᑎᒃ ᓅᕙᐅᓐᓛᓐᑦ, ᒪᕐᕉᒃ 
ᓴᓇᔩᒃ ᓄᓇᕗᒻᒥᒃ ᑲᑎᒪᖃᑎᖃᓚᐅᖅᑐᑦ ᑕᒪᐃᓐᓂᒃ ᓴᓇᖃᑎᒋᓂᐊᖅᑕᒥᖕᓂᒃ ᑕᐃᑲᖓᑦ ᑲᓇᖕᓇᖓᓂ ᑕᕆᐅᖅ 
ᐃᓕᓐᓂᐊᕐᕕᓂᑦ. ᑕᐃᑲᓃᓪᖢᑎᒃ, ᐃᓚᐅᓚᐅᖅᑐᑦ ᐱᓕᕆᖃᑎᒌᒡᓗᑎᒃ ᐅᑯᓂᖓ ᐊᑖᓂ ᑎᑎᕋᖅᓯᒪᔪᑦ: ᐃᓕᓐᓂᐊᖅᖢᑎᒃ 
ᐊᔾᔨᒌᓐᖏᑦᑐᑦ ᐊᑕᔪᑦ ᖃᐅᔨᓴᖅᑎᒻᒪᕇᑦ ᖃᐅᔨᓴᕈᓯᖏᑦ ᐱᖁᑎᖏᑦ ᐅᒥᐊᕐᒦᑦᑐᑦ, ᖃᓄᖅ ᐸᕐᓇᒋᐊᖃᕐᓂᖓ ᐅᒥᐊᖅ 
ᐊᐅᓪᓚᕐᓂᐊᕐᓗᓂ, ᑕᕆᐅᕐᒥ ᐊᑦᑕᓇᖅᑐᒦᑕᐃᓕᑎᑦᑎᓂᖅ ᐱᐅᓯᑦ ᐊᒻᒪᓗ ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ 
ᐊᑐᖅᑕᐅᔭᕆᐊᓕᑦ. ᓂᐅᕕᓚᐅᕐᒥᔪᑦ ᐊᑎᔭᕆᐊᓕᖕᓂᒃ ᐋᓐᓂᖅᑕᐃᓕᒪᔾᔪᑎᓂᒃ ᓲᕐᓗ ᑲᒫᓗᖕᓂᒃ, ᒪᖁᖅᓯᐅᑎᓂᒃ ᐊᒻᒪᓗ 
ᐊᓯᖏᓐᓂᒃ ᐊᑐᕆᐊᖃᖅᑐᑦ ᐃᖏᕐᕋᓄᑎᒃ ᐅᑭᐅᖅᑕᖅᑐᒧᑦ. ᐊᐅᓪᓚᓚᐅᖅᑐᑦ ᓯᑦ ᔮᓐᔅ ᔪᓚᐃ 25-ᒥ, 2021. 

ᑕᐃᑲᓃᓪᖢᑎᒃ ᓅᕙᐅᓐᓛᓐᑦ ᐊᒻᒪᓗ ᐃᖏᕐᕋᓪᓗᑎᒃ ᐅᑭᐅᖅᑕᖅᑐᒧᑦ, ᑕᒪᕐᒥᒃ ᓴᓇᔩᒃ ᐱᔭᕇᖅᓯᓚᐅᖅᑐᑦ 
ᐃᓕᓐᓂᐊᕈᑎᒥᖕᓂᒃ ᐅᑯᓂᖓ ᐊᑖᓂ ᑎᑎᕋᖅᓯᒪᔪᓂᒃ: 

• ᖃᓄᐃᓕᖓᓂᖓ ᐅᒥᐊᖅᑐᕐᓗᓂ ᐊᒻᒪᓗ ᑭᓱᓕᕆᔾᔪᑎᖏᑦ; 
• ᑕᕆᐅᕐᒥ ᐃᖏᕐᕋᑎᑦᑎᓂᖅ ᐅᒥᐊᕐᒥᒃ ᐱᔭᕆᐅᖅᓴᔭᐅᓂᖓ; 
• ᐅᒥᐊᑉ ᖄᖓᓂ ᓴᓇᔭᕆᐊᓕᑦ ᐱᔭᕆᐅᖅᓴᔭᐅᓂᖓ; ᐊᒻᒪᓗ  
• ᐅᒥᐊᕐᒥ ᓈᓚᐅᓯᕆᓂᖅ ᐱᔭᕆᐅᖅᓴᔭᐅᓂᖓ. 
 

ᑕᐃᑲᓂ ᐃᖏᕐᕋᓪᓗᑎᒃ ᐃᓕᑦᑎᓚᐅᖅᑐᑦᑕᐅᑦ ᖃᓄᖅ ᐊᒡᖤᓈᓕᕆᓲᖑᖕᒪᖔᑕ ᐊᒻᒪᓗ ᕿᓚᒃᑐᐃᒥᖅ ᐊᔾᔨᒌᓐᖏᑦᑐᓂᒃ 
ᖃᓄᐃᓕᖓᔪᖃᖅᑎᓪᓗᒍ. ᐃᓕᓴᐃᔨᖓ ᑖᒃᑯᓇᖓᑦ ᑲᓇᖕᓇᖓᓂ ᑕᕆᐅᖅ ᐃᓕᓐᓂᐊᕐᕕᒃ ᓇᓗᓇᐃᓚᐅᖅᑐᑦ ᑖᒃᑯᐊ 
ᑕᒪᕐᒥᒃ ᓴᓇᔨᑦ ᐃᓚᒋᔭᐅᓚᐅᖅᑐᑦ ᑕᒪᐃᓐᓂ ᐃᓕᓐᓂᐊᖅᑕᐅᔪᓂ ᐊᒻᒪᓗ ᐃᑲᔫᑎᖃᑦᑕᓚᐅᖅᑐᑦ ᓴᓇᔨᖃᐅᑎᒥᖕᓄᑦ 
ᐃᖏᕐᕋᓪᓗᑎᒃ. ᑕᐃᑲᓂ ᐋᒍᓯ 7 ᓴᓇᔩᑦ ᑎᑭᓚᐅᖅᑐᑦ ᑭᓐᖓᓄᑦ, ᓄᓇᕗᑦ. 

ᑭᓐᖓᐃᑦ 

ᑎᑭᓐᓇᒥᒃ ᑭᓐᖓᓄᑦ, ᐊᓯᐊᑦᑕᐅᖅ ᐃᓕᓴᐃᔨᑦ ᑕᐃᑲᖓᑦ ᑲᓇᖕᓇᖓᓂ ᑕᕆᐅᖅ ᐃᓕᓐᓂᐊᕐᕕᒃ ᑭᖑᕙᓚᐅᖅᑐᖅ 
ᑎᑭᓐᓇᓱᒡᖢᓂ ᑭᓐᖓᓄᑦ ᐱᔾᔪᑎᒋᓪᓗᒍ ᖃᖓᑕᓲᑦ ᐊᐅᓪᓚᖃᑦᑕᓚᐅᓐᖏᒻᒪᑕ ᓯᓚ ᐱᔾᔪᑎᒋᓪᓗᒍ. 
ᑕᐃᒪᓐᓇᐅᒐᓗᐊᖅᑎᓪᓗᒍ, ᑕᑦ ᐊᒻᒪᓗ ᕕᓕᑉ ᒍᐊᔅ ᐋᕿᒃᓱᓚᐅᖅᑕᖏᑦ ᑲᓕᑕᓂ ᐊᔾᔨᓕᐅᕈᑎᑦ ᐊᒻᒪᓗ ᓇᐸᔾᔪᑎᓕᖅᖢᒋᑦ 
ᓇᐅᒃᑯᑐᐃᓐᓇᖅ ᓯᓚᑖᓂ ᑭᓐᖓᐃᑦ ᑐᓚᒡᕕᖓᓂ. ᐋᕿᑦᑎᐊᓚᐅᕐᒥᔭᖏᑦ 6-ᖑᔪᑦ ᓄᐊᑦᑎᔾᔪᑕᐅᓂᐊᖅᑐᑦ 
ᖃᐅᔨᓴᕈᑎᒃᓴᓂᒃ ᑕᕆᐅᕐᒥ ᐆᒪᔪᒐᓚᖕᓂᒃ. ᑕᐃᒪᓗ ᐊᓯᖏᑦ ᑲᓇᖕᓇᖓᓂ ᑕᕆᐅᖅ ᐃᓕᓐᓂᐊᕐᕕᖓᓂᖔᖅᑐᑦ 
ᑎᑭᐅᕋᕐᒪᑕ, ᑖᒃᑯᐊ ᐃᕐᖐᓐᓇᖅ ᑲᑎᒪᖃᑎᖃᓚᐅᖅᑐᑦ ᑭᓐᖓᐃᑦ ᐆᒪᔪᕐᓂᐊᖅᑎᒃᑯᓂᒃ ᐃᖅᑲᓇᐃᔭᓕᕐᑎᑦᑎᔪᒪᓪᓗᑎᒃ 
ᐃᓄᖕᒥᒃ ᑭᓐᖓᓂᑦ ᐃᓚᐅᓂᐊᖅᑐᖅ ᐱᔭᕆᐅᖅᓴᔪᓂ ᐊᒻᒪᓗ ᐃᑲᔪᕐᓗᑎᒃ ᖃᐅᔨᓴᖅᑕᐅᔪᓂᒃ. ᑕᒪᕐᒥᒃ ᐃᓕᓐᓂᐊᖅᑐᑦ 
ᑭᓐᖓᓂᑦ ᑕᑯᑎᑦᑎᔭᕆᐊᖃᓚᐅᖅᑐᑦ ᓄᕙᒡᔪᐊᕐᓇᖅ-19 ᐃᓅᓕᓴᐅᑖᓂᒃ ᑲᐱᔭᐅᔾᔪᑎᖏᓐᓂᒃ. ᐊᒻᒪᓗ ᑲᓇᖕᓇᖓᓂ 
ᑕᕆᐅᖅ ᐃᓕᓐᓂᐊᕐᕕᖕᒥ ᐃᓕᓴᐃᔨᑦ, ᒫᑎᐅᓯ ᒫᓂᖕ ᐊᒻᒪᓗ ᑖᑦ ᐃᕐᓂᖅ, ᐊᒻᒪᓗ ᐊᓯᖏᑦ 5 ᐃᓄᐃᑦ ᓴᓇᔨᑦ 
ᐃᖅᑲᓇᐃᔭᓕᓚᐅᖅᑐᑦ ᑭᓐᖓᓂ. ᐅᑯᐊ ᐊᑎᖏᑦ: ᑕᐅᑭ ᐊᓯᕙᒃ, ᔮᓂ ᐳ ᐊᓯᕙᒃ, ᑕᕿᐊᖅᓱᒃ ᑐᓄ, ᒫᑎᐅᓯ ᐊᓯᕙᒃ ᐊᒻᒪᓗ 
ᑎᒨᓐ ᑐᓄ. ᓄᓇᓕᖕᓂ ᐃᑲᔪᖅᑎᑦ ᐅᒥᐊᖏᑦ ᐊᑐᖅᑕᐅᖅᑕᐅᓚᐅᖅᑐᑦ ᑖᒃᑯᓇᖓᑦ ᑎᒨᓐ ᐊᒻᒪᓗ ᒫᑎᐅᔅ  

ᑕᐃᑲᓂ ᐋᒍᓯ 16 ᑎᑭᓪᓗᒍ ᓯᑎᐱᕆ 1 ᐃᓕᓴᐃᔨᑦ ᑕᐃᑲᖓᑦ ᒫᑎᐅᓯ ᒫᓂᖕ ᐊᒻᒪᓗ ᐃᑦᕗᑦ ᐊᒻᒪᓗ ᓄᓇᕗᒻᒥ ᓴᓇᔨᑦ 
ᐃᓚᒋᔭᐅᔪᑦ 6-ᓄᑦ ᐃᑲᕐᕋᓂᒃ ᑕᕐᕆᔭᐅᓯᐅᓚᐅᖅᑐᑦ ᐃᖃᖓᓂᑦ ᓇᑎᖓᓂᑦ ᐃᒪᐅᑉ ᐊᑐᖅᖢᑎᒃ ᐊᖃᐅᒪᓲᑦ 
ᐊᔾᔨᓕᐅᕈᑎᑦ ᐊᒻᒪᓗ ᐊᒥᓱᓂᒃ ᐃᑲᕐᕋᓂᒃ ᓂᐱᓕᐅᕆᔪᑦ ᐊᑐᖅᓯᓪᓗᑎᒃ ᓇᑭᑐᐃᓐᓇᖅ. ᐅᑯᐊ ᓴᓇᔨᑦ ᐃᖃᓗᒐᓲᑎᑦ 
ᖃᑦᑕᖏᓐᓂᒃ ᑲᓕᓚᐅᖅᑐᑦ ᖃᓗᓯᓪᓗᑎᒃ ᒥᑭᔫᓪᓗᒍ ᓄᐊᑦᑎᔪᑦ ᐆᒪᔪᓂᒃ ᐃᒫᓂᑦ.   

ᑕᐃᑲᓂ ᖃᐅᔨᓴᖅᑎᓪᓗᒋ ᐊᒻᒪᓗ ᐱᔭᕆᐅᖅᓴᔭᐅᑎᓪᓗᒋᑦ ᑭᓐᖓᓂ, ᓄᓇᕗᒻᒥ ᓴᓇᔨᑦ ᑐᑭᓯᑦᑎᐊᓚᐅᖅᑐᑦ ᖃᓄᖅ 
ᖃᐅᔨᓴᕈᓯᑦ ᓴᓇᓯᒪᓂᖓᒍᑦ ᐱᕙᓪᓕᐊᓂᕆᓂᐊᖅᑕᖓ: ᖃᓄᖅ ᓴᓇᓯᒪᓂᖓ ᐊᒻᒪᓗ ᐋᕿᒃᓱᕆᐊᖃᖅᑐᑦ ᖃᐅᔨᓴᕈᑎᑦ 
ᐊᒻᒪᓗ ᓄᐅᑦᑎᕕᒃᓴᐃᑦ ᖃᐅᔨᓴᕈᑎᑖᓂᑦ. ᐃᓕᑦᑎᓚᐅᖅᑐᑦ ᖃᓄᖅ ᐊᑐᕈᓐᓇᕐᒪᖔᑕ ᑕᒪᕐᒥᒃ ᓴᓇᕐᕈᑎᖏᑦ ᐅᒥᐊᖅ ᓘᑎ 
ᐸᓪᓗᖅ ᐊᒻᒪᓗ ᓄᓇᓕᖕᓂ ᐅᒥᐊᑦ.  

ᓄᓇᓕᖕᓂ ᐅᒥᐊᑦ ᐋᕿᒃᓱᖅᑕᐅᓚᐅᖅᑐᑦ ᐅᐊᔭᒨᖅᑐᑦ ᑲᓕᑦ ᐊᒻᒪᓗ ᑕᒻᒪᕇᒃᑯᑎᑦ (ᓯᓚᕐᔪᐊᑉ ᓂᐱᑦᑕᐅᑖᒍᑦ 
ᑕᒻᒪᕇᒃᑯᑎᑦ) ᐊᒻᒪᓗ ᐃᖃᖓᓂᒃ ᓈᓚᒍᑎᑦ. ᒫᑎᐅᓯ ᐊᒻᒪᓗ ᑕᑦ ᓴᓇᓚᐅᖅᑐᑦ ᑕᐃᑲᓂ ᐅᒥᐊᖅ ᓘᑎ ᐸᓪᓗᖅ ᐊᒻᒪᓗ 
ᐊᓯᖏᑦ ᐃᓄᐃᑦ ᓴᓇᓪᓗᑎᒃ ᐃᑲᔪᖅᓯᖏᓐᓂ ᐅᒥᐊᕐᓂ (ᑕᐅᑭ, ᔮᓂ ᐳ, ᑕᕿᐊᖅᓱᒃ).  

ᐃᖏᕐᕋᔪᑦ ᑕᐃᑯᖓ ᓴᓂᑭᓗᐊᖅ ᑕᒡᕙᖓᑦ ᑭᓐᖓᐃᑦ 

ᐱᒋᐊᓕᖅᑎᓪᓗᒍ ᐸᕐᓇᐃᓂᖓ ᐃᖏᕐᕋᓂᐊᖅᑐᑦ ᑭᓐᖓᓂᑦ ᓴᓂᑭᓗᐊᕐᒧᑦ ᐃᓚᖃᓚᐅᖅᑐᑦ ᒪᕐᕉᖕᓂᒃ ᐃᓄᖕᓂᒃ 
ᓴᓂᑭᓗᐊᕐᒥᑦ ᐃᓚᐅᔪᑦ. ᑕᐃᒪᓐᓇᐅᒐᓗᐊᖅᑎᓪᓗᒍ, ᕿᑭᖅᑖᓗᒃ ᑯᐊᐳᕆᓴᓐ ᓇᓂᓯᔪᓐᓇᓚᐅᓐᖏᑦᑐᑦ ᐅᒥᐊᖓᕐᒥᒃ 
ᐊᖁᑎᑦᑎᐊᕙᐅᓂᐊᖅᑐᒥᒃ) ᐊᒻᒪᓗ ᐊᑐᐃᓐᓇᐅᔪᒥᒃ ᐃᑭᒪᖃᑕᐅᓂᐊᖅᑐᒥᒃ. ᑕᐃᒪᓐᓇᐅᒐᓗᐊᖅᑎᓪᓗᒍ, ᒫᑎᐅᓯ ᐊᒻᒪᓗ 
ᑕᑦ ᐊᑐᐃᓐᓇᐅᓚᐅᓐᖏᑦᑐᑦ ᑕᐅᕗᖓᐅᔭᕆᐊᒃᓴᖅ. ᑕᐃᒪᐃᒻᒪᑦ, ᐃᓱᒪᓕᖅᓯᓚᐅᖅᑐᑦ ᑖᒃᑯᐊ ᑕᒪᕐᒥᒃ ᑲᓇᖕᓇᖓᓂ 

ᑕᕆᐅᖅ ᐃᓕᓐᓂᐊᕐᕕᖓᓂᖔᖅᑐᑦ ᐅᒥᐊᖅᑐᓚᐅᖅᑐᑦ ᖃᖓᑕᓲᑰᖔᕋᑎᒃ. ᑕᐃᑲᓂ ᓯᑎᐱᕆ 3, 2021 ᐅᒥᐊᖅ 
ᐃᖏᕐᕋᓯᓚᐅᖅᑐᖅ ᓴᓂᑭᓗᐊᕐᒧᑦ ᐊᒻᒪᓗ ᑎᑭᓪᖢᓂ ᓯᑎᐱᕆ 6, 2021.   

ᓴᓂᑭᓗᐊᖅ 

ᑲᓇᖕᓇᖓᓂ ᑕᕆᐅᖅ ᐃᓕᓐᓂᐊᕐᕕᖓᓂᖔᖅᑐᑦ ᐃᖅᑲᓇᐃᔭᖅᑎᑦ ᑎᑭᓚᐅᖅᑐᑦ ᓴᓂᑭᓗᐊᕐᒧᑦ ᐅᒥᐊᖅ ᓘᑎ ᐸᓪᓗᖅ 
ᐊᑐᖅᖢᒍ ᑕᐃᑲᓂ ᓯᑎᐱᕆ 8, 2021. ᑲᓇᖕᓇᖓᓂ ᑕᕆᐅᖅ ᐃᓕᓐᓂᐊᕐᕕᖓᓂᖔᖅᑐᑦ ᐃᖅᑲᓇᐃᔭᖅᑎᖏᑦ 
ᑲᑎᒪᖃᑎᖃᓚᐅᖅᑐᑦ ᓴᓂᑭᓗᐊᖅ ᐆᒪᔪᕐᓂᐊᖅᑎᒃᑯᖏᓐᓂᒃ ᐊᒻᒪᓗ ᐃᖅᑲᓇᐃᔭᓕᕐᑎᑦᑎᓪᓗᑎᒃ ᑎᓴᒪᓂᒃ ᐃᓄᖕᓂᒃ 
ᓴᓂᑭᓗᐊᕐᒥᑦ ᐃᓚᐅᓂᐊᖅᑐᑦ ᐃᓕᓐᓂᐊᖅᑐᓂ ᐊᒻᒪᓗ ᖃᐅᔨᓴᖅᑐᓄᑦ ᐱᓕᕆᑎᑦᑎᔾᔪᑕᐅᔪᓂ. ᐅᑯᐊ ᐊᑖᓂ ᐃᓄᐃᑦ 
ᐊᑎᖃᖅᑐᑦ ᐃᖅᑲᓇᐃᔭᓕᖅᑎᑕᐅᓚᐅᖅᑐᑦ ᓴᓂᑭᓗᐊᕐᒥᑦ: ᐋᓕᒃᔅ ᐳᐊᓯ ᐃᐸᒃ, ᓛᓴᓘᓯ ᐃᖁᓗᒃ, ᐱᓕᐴᓯ 
ᐊᕐᕋᒍᑕᐃᓐᓇᖅ ᐊᒻᒪᓗ ᔫᐱ ᐊᕐᕋᒍᑕᐃᓐᓇᖅ. ᑕᒪᕐᒥᒃ ᐱᓇᓱᐊᖃᑎᒌᖕᓂᐊᖅᑐᑦ ᐃᖅᑲᓇᐃᔭᕐᓂᐊᖅᑐᑦ 
ᑕᑯᑎᑦᑎᔭᕆᐊᖃᓚᐅᖅᑐᑦ ᓄᕙᒡᔪᐊᕐᓇᖅ-19 ᐃᓅᓕᓴᐅᑖᓂᒃ ᑲᐱᔭᐅᔾᔪᑎᖏᓐᓂᒃ. ᐱᓇᓱᐊᖃᑎᒌᑦ ᐃᓱᓕᑦᑎᓚᐅᖅᑐᑦ 
ᐃᓕᓐᓂᐊᖅᑕᒥᖕᓂᒃ ᐊᒻᒪᓗ ᖃᐅᔨᓴᓯᒋᐊᖅᖢᑎᒃ ᐃᖅᑲᓇᐃᔭᖅᖢᑎᒃ ᑕᐃᑲᖓᓂᑦ ᓯᑎᐱᕆ 8 ᑎᑭᓪᓗᒍ ᓯᑎᐱᕆ 15, 2021. 
ᐱᔾᔪᑎᒋᓪᓗᒍ ᓯᓚ, ᐱᓇᓱᐊᖃᑎᒌᑦ ᐃᓱᒪᓕᓚᐅᖅᑐᑦ ᐱᐅᓛᖑᓂᖓᓂᒃ ᐊᐅᓪᓚᖅᓵᓕᓗᑎᒃ. 

ᐃᖏᕐᕋᔪᑦ ᐅᑎᖅᖢᑎᒃ ᓅᕙᐅᓪᓛᓐᑦ 

ᕕᓕᑉ ᒍᐊᔅ, ᑯᒃ ᐅᓕᒋᓗ ᑖᒃᑯᓇᖓᑦ ᑲᓇᖕᓇᖓᓂ ᑕᕆᐅᖅ ᐃᓕᓐᓂᐊᕐᕕᖓᓂᑦ ᐊᒻᒪᓗ ᐃᖁᓗᒃ, ᐱᓕᐴᓯ ᐊᕐᕋᒍᑕᐃᓐᓇᖅ 
ᓴᓂᑭᓗᐊᕐᒥᐅᑕᖅ ᐊᐅᓪᓚᓚᐅᖅᑐᖅ ᓴᓂᑭᓗᐊᕐᓂᑦ ᐅᓐᓄᖓᓂ ᓯᑎᐱᕆ 15. ᐃᖏᕐᕋᓚᐅᖅᑐᑦ ᓄᓇᕕᒻᒥ ᑕᐃᑲᓂ ᑕᑦ 
ᐃᕐᓂᖅ ᐊᒻᒪᓗ ᔭᐃᒻᔅ ᒍᓕᒃ ᑲᑎᓪᖢᒋᑦ. ᔭᐃᒻᔅ ᒍᓕᒃ ᐃᓄᒃ ᓄᓇᖃᖅᑐᖅ ᓄᓇᕕᒻᒥ ᐊᖏᔪᒥᒃ ᑕᕆᐅᕐᒥᒃ 
ᐃᓕᓐᓂᐊᖅᓯᒪᑦᑎᐊᖅᑐᖅ ᐊᒻᒪᓗ ᐱᓕᕆᓯᒪᑦᑎᐊᖅᑐᖅ. ᑕᐃᑲᖓᓂᑦ ᑯᒃ ᐊᐅᓪᓚᓚᐅᖅᑐᖅ ᐊᒻᒪᓗ ᐃᓚᒋᓕᖅᖢᒋᑦ 
ᑖᒃᑯᐊ ᑎᑭᑐᐊᕐᒪᑕ ᓇᐃᓂ ᓅᕙᐅᓪᓛᓐᒧᑦ. ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19 ᐃᓯᕆᐊᖃᕈᑎᖏᑦ ᒪᓕᒃᑕᐅᒋᐊᖃᓚᐅᖅᑐᑦ 
ᓄᓇᕕᒻᒥ (ᖃᐅᔨᓴᖅᑕᐅᓪᓗᑎᒃ ᐊᒻᒪᓗ ᐅᑕᕿᓪᓗᑎᒃ ᖃᓄᐃᓕᖓᓂᐊᕐᒪᖔᑕ ᖃᐅᔨᓴᕈᑎᑦ), ᑕᑦ ᐃᕐᓂᖅ ᑭᖑᕙᓚᐅᖅᑐᖅ 
ᑎᑭᓐᓇᓱᒡᖢᓂ ᐅᒥᐊᕐᒧᑦ. ᑕᐃᒫᒃᑕᐅᖅ, ᐅᑭᐅᖅᑕᖅᑐᒧᖓᐅᓚᐅᕈᓯᖏᑦᑎᑐᑦ, ᑕᑦ, ᔭᐃᒻᔅ ᐊᒻᒪᓗ ᐱᓕᐴᓯ 
ᐱᔭᕆᐅᖅᓴᔭᐅᓚᐅᖅᑐᑦ ᖃᓄᖅ ᐊᑐᖅᑕᐅᓲᖑᖕᒪᖔᑕ ᐅᒥᐊᑉ ᓴᓇᕐᕈᑎᖏᑦ ᐊᒻᒪᓗ ᑕᒪᕐᒥᒃ ᐅᒥᐊᖅ ᐃᖏᕐᕋᔾᔪᑎᖏᑦ, 
ᐃᓕᓐᓂᐊᓚᐅᕐᒥᔪᑦ ᐃᒪᖓᒍᑦ ᑕᕆᐅᕐᒥ ᐊᖁᓐᓂᕐᒥᒃ, ᐅᒥᐊᑉ ᓇᑎᖓᓂ ᐱᓕᕆᓂᖅ, ᓈᓚᐅᓯᕆᔾᔪᑎᑦ ᐊᒻᒪᓗ 
ᐊᑦᑕᕐᓇᖅᑐᒦᑦᑕᐃᓕᑎᑦᑎᓂᖅ. 

ᑕᐃᑲᓂ ᐃᖏᕐᕋᓪᓗᑎᒃ, ᑖᒃᑯᐊ ᐱᓇᓱᐊᖃᑎᒌᑦ ᐱᔭᕇᖅᓯᓚᐅᖅᑐᑦ ᐃᒫᓂ ᓴᓇᔭᒃᓴᒥᖕᓂᒃ ᖃᓂᒋᔭᖓᓂ ᓇᐃᓂ, 
ᓅᕙᐅᓪᓛᓐᑦ. ᑕᐃᑲᓂ ᐅᒃᑑᐸ 13, 2021, ᔭᐃᒻᔅ ᒍᓕᒃ, ᕕᓕᐴᓯ ᐊᕐᕋᒍᑕᐃᓐᓇᖅ, ᑕᑦ ᐃᕐᓂᖅ ᐊᒻᒪᓗ ᕕᓕᑉ ᒍᐃᔅ 
ᑎᑭᓚᐅᖅᑐᑦ ᒍᓕᕉᑦ, ᓅᕙᐅᓪᓛᓐᑦ. ᑕᐃᑲᖓᓂᑦ, ᓴᓇᔨᖏᑦ ᓄᓇᕗᒻᒥᑦ ᐊᒻᒪᓗ ᓄᓇᕕᒻᒥᑦ ᐅᑎᓚᐅᖅᑐᑦ ᐊᖏᕐᕋᒥᖕᓄᑦ. 
ᑕᐃᒪᖓᓂᑦ ᐅᒥᐊᑦ ᓄᓇᒦᑦᑐᑦ ᓅᕙᐅᓪᓛᓐᑦ, ᐱᓕᕆᐊᖑᔪᑦ ᓴᓇᔭᕆᐊᖃᖅᐸᒃᑐᓂᒃ ᐊᒻᒪᓗ ᐅᑭᐅᒥ 
ᑐᖁᖅᓯᒪᔾᔪᓯᖏᓐᓂᒃ. ᕿᑭᖅᑖᓗᒃ ᑯᐊᐳᕆᓴᓐ ᒫᓐᓇᐅᔪᖅ ᐸᕐᓇᐃᕙᓪᓕᐊᔪᖅ ᐊᒡᒋᖅᑐᒧᑦ 2022 ᐊᐅᔭᖓᓂ 
ᐱᓕᕆᓂᐊᖅᑐᓂᒃ. ᕿᑭᖅᑖᓗᒃ ᑯᐊᐳᕆᓴᓐ ᖃᐅᔨᓴᖅᐸᓪᓕᐊᕗᑦ ᐊᑐᕈᓐᓇᖅᑕᒥᖕᓂᒃ ᓄᓇᖅᐸᓯᖕᒥ 
ᐃᖃᓗᒐᓱᒡᕕᐅᔪᓐᓇᖅᑐᓂᒃ ᖃᐅᔨᓴᕐᓂᖅ ᐊᒻᒪᓗ ᐱᔭᕆᐅᖅᓴᑎᑦᑎᓗᑎᒃ ᓴᓂᑭᓗᐊᕐᒥ ᐅᑕᕿᓂᕐᒥᖕᓂᒃ ᓯᖁᐃᕋᓱᖕᓂᖓᓄᑦ 
ᖄᖓᒍᑦ ᖃᐅᔨᓴᑲᓐᓂᕐᓂᐊᕐᒪᑕ ᓴᓇᓗᑎᒃ ᖁᑎᒃᑐᕐᒥᐅᓂ ᓄᓇᓕᖕᓂ ᐃᒡᓗᓕᒃ ᐊᒻᒪᓗ ᓴᓂᕋᔭᒃ.  

ᓂᕆᐅᓇᖅᐳᖅ ᑲᔪᓯᓂᐊᕐᒪᑦ ᓴᓇᖃᑎᒌᖕᓂᖅᐳᑦ ᑕᒪᑐᒧᖓ ᐊᒻᒪᓗ ᖁᔭᓐᓇᒦᒃ ᑲᔪᓯᔪᒥᒃ ᐃᑲᔪᐃᓐᓇᕋᑦᑕᕋᕕᑦ. 

ᑕᒡᕙᐅᕗᓯ, 

 

__________________________ 

ᔨᐊᔅᓖᓐ ᔭᕗᐊᓐᑕ 

ᖃᐅᔨᓴᖅᑎ/ᐱᓕᕆᐊᒃᓴᓄᑦ ᓴᓇᔨ, ᕿᑭᖅᑖᓗᒃ ᑯᐊᐳᕆᓴᓐ 

ᑕᕐᕋᖓᓂᒃ ᐱᔪᖅ: ᔨᐅᓕ ᒍᐊᑦ, ᑐᑭᒧᐊᒃᑎᖓ ᐃᖃᓗᓕᕆᔨᒃᑯᑦ, ᕿᑭᖅᑖᓗᒃ ᑯᐊᐳᕆᓴᓐ 

